
ПОЧЕТНА ФАЗА ОД РЕКОНСТРУКЦИЈА НА УЛИЦАТА „КАЛОШ 
ДАНИ“

По повод започнување на активностите за целосна реконструкција на 
улицата „Калош Дани“ која се наоѓа во населбата Момин Поток, денеска 
градоначалничката на Град Скопје, Данела Арсовска и градоначалникот на 
Општина Карпош, Стевчо Јакимовски направија увид во градежните работи 
на теренот кои се одвиваат на оваа локација.

Станува збор за коловоз во должина од 2 километри и широчина од 4 до 6 
метри, кој ќе биде реконструиран преку меѓуопштинска соработка за која 
се договорија овие две институции. Во таа насока, Град Скопје ќе инвестира 
13.413.467 денари, додека пак Општина Карпош зема обрска да ги решава 
можните имотно – правни спорови. Инаку, оваа иницијатива беше поттикната 
од јавниот интерес на жителите од овој реон, особено имајќи го предвид 
фактот дека со изградбата на клучката Момин Поток и кружниот тек, 
значително ќе биде олеснето движењето на тој потег.     

Традиционално и годинава, Општина Карпош ќе го одбележи 3. декември, 
односно Денот на лицата со попреченост, по чиј повод ќе додели еднократна 
парична помош во висина од 3.000 денари, на граѓаните од оваа категорија 
кои се жители на локалната самоуправа. Во таа насока, Општината води 
континуирана грижа за лицата со попреченост, преземајќи низа активности 
за подобрување на статусот и нивното интегрирање во заедницата.

Имено, повеќе од една деценија Општина Карпош посветува особено 
внимание за оваа ранлива група на граѓани, при што има донирано медицински 
помагала за нивна потреба, во неколку основни училишта функционираат т.н. 
„сензорни соби“ а таа практика ќе се применува и во некои градинки. Притоа, 
во училиштата се ангажирани специјални едукатори и рехабилитатори 
(дефектолози), како и 40 образовни и три лични асистенти кои се обучени за 
работа со дечињата со попреченост.

За да го олесни нивното движење, локалната самоуправа има поставено 
пристапни рампи на повеќе локации, а отворени се и неколку инклузивни 
игралишта. Како значајна активност којашто ја реализира Општината, секако 
е и социјалната услуга „Центар за стручна помош и поддршка на лица со 
попреченост и нивните семејства“, која се спроведува во соработка со 
Здружението Монтесори, МТСП и Светска Банка. Со помош на Одделението 
за детска, социјална и здравствена заштита, Општина Карпош и понатаму 
ќе креира позитивни политики за поддршка на лицата со попреченост и ќе 
работи во насока на подобрување на квалитетот на нивниот живот.         

ОДБЕЛЕЖУВАЊЕ НА ДЕНОТ НА ЛИЦАТА СО ПОПРЕЧЕНОСТ

Во рамки на триесет и шестата седница која се одржа на Универзитетот 
Скопје, советниците од Општина Карпош расправаа и полноважно 
одлучуваа по 16 точки кои се најдоа на денешниот дневен ред. Во таа 
насока, мнозинството во Советот ја поддржа Предлог – Одлуката за давање 
на согласност  за спогодбено преземање на административен службеник 
– овластен просветен инспектор, преку трајно преземање, во Секторот 
Инспекторат на Општина Карпош. Основна работна цел на инспекторот ќе 
биде вршење на инспекциски работи и надзор, од областа на просветната 
и образовната дејност во основните училишта кои функционираат на 
територија на локалната самоуправа.

 

Имено, овластеното лице ќе има обврска да врши инспекциски надзор над 
спроведување на постапката за основање и престанок со работа на воспитно 
– образовните установи кои се основани од Општината, а ќе врши и надзор 
над исполнување на условите за работа на  воспитно – образовните установи 
основани од локалната самоуправа. Инспекторот ќе има овластување да 
врши надзор над процесот на запишување на основците во училиште, како 
и над запазување на опфатот на учениците, согласно со реонизацијата на 
основните училишта.

 

Тој ќе врши инспекциски надзор над спроведување на превозот, исхраната 
и сместувањето на основците во училиштата, како и над исполнување на 
условите за избор на наставници и стручни соработници во основните 
училишта. Просветниот инспектор според описот на работните задачи ќе 
врши надзор над спроведување на постапката за формирање на училишните 
органи во воспитно – образовните установи, а ќе биде овластен да врши и 
инспекциски надзор над средствата кои основните училишта ги стекнале од 
сопствени извори.

 

Во рамки на денешната седница, советниците ја изгласаа и Одлуката за 
одобрување на финансиски средства во висина од 250.000 денари, за 
поправка и санација на постоечки лифт во станбена зграда на ул. „Никола 
Русински“ бр. 10/2. Со истата динамика беа изгласани и предлозите за 
измена и дополнување на Програмите на Општина Карпош, од областа на 
екологијата и енергетската ефикасност, како и Програмата од областа на 
детска, социјална и здравствена заштита за 2023 година.

КАРПОШ ДОБИВА ОВЛАСТЕН ПРОСВЕТЕН ИНСПЕКТОР ВО 
ОБРАЗОВАНИЕТО

КАРПОШ Е ПРВАТА СКОПСКА ОПШТИНА ВО ЧИИ РАМКИ 
ФУНКЦИОНИРА ЦЕНТАРОТ ЗА ПОДДРШКА НА ДЕЦАТА СО 
ПОПРЕЧЕНОСТ И НИВНИТЕ РОДИТЕЛИ

Висока делегација на Светска банка предводена од потпретседателката за 
Европа и Централна Азија, Антонела Басани, директорката за Западен Балкан, 
Шаочинг Ју, како и директорот за Северна Македонија и Косово, Масимилијано 
Паолучи, минатата седмица го посетија „Центарот за поддршка на деца со 
попреченост и нивните семејства – МоПи“. Работните простории на оваа 
установа се наоѓаат во состав на ООУ „Вера Циривири Трена“  во општина 
Карпош.

 

Во рамките на оваа посета беше одржан состанок на кој присуствуваа 
градоначалникот Стевчо Јакимовски, преставници на Македонското 
Монтесори здружение кое е лиценциран давател на услугата, родители на 
деца кои ја користат услугата, како и студенти од Институтот за специјална 
едукација и рехабилитација, кои го користат Центарот „МоПи“, како научна 
база за реализација на дел од практичната настава. Во оваа пригода, 
градоначалникот Јакимовски го истакна своето задоволство што Карпош е 
единствена општина на територијата на градот Скопје, која обезбедува ваков 
вид на поддршка за децата со попреченост и нивните семејства. Локалната 
самоуправа континуирано работи на подобрување на услугите насочени кон 
оваа ранлива категорија на граѓани, со што се согласија и родителите кои 
беа присутни на средбата.

130 ГОДИНИ ОД ФОРМИРАЊЕ НА МРО – ТРИБИНА НА МАТИЦА 
НА ИСЕЛЕНИЦИ ОД МАКЕДОНИЈА

По повод 130 години од Формирањето на Македонската револуционерна 
организација и по повод од 120 години од Илинденското востание и смртта 
на Гоце Делчев, Општина Карпош и Матицата на иселеници од Македонија, 
денеска организираа трибина ,,130 години МРО”. На овој настан, кој е од 
историски карактер, се промовираше зборникот на трудови ,,120 години од 
Илинденското Востание’’ и зборникот на трудови ,, Македонското прашање 
во документите на Коминтерната”.

                        Формирањето на македонската револуционерна организација на 
23 октомври 1893 година во Солун, е клучен датум за македонската историја. 
Периодот по нејзиното создавање, пред и по Илинденското востание па се до 
АСНОМ, го носи белегот на тој историски датум како почеток на идејата за 
револуционерна борба.

                        Говорници на трибината беа проф. д-р Катерина Тодороска и 
проф. д-р Ленина Жила.    

Општина Карпош, со издвоени средства од  буџетот набави седум нови 
електрични  тротинети кои ќе бидат користени од страна на општинската 
администрација за работни потреби. На овој начин,  вработените во 
Општината,кои согласно работните задачи, мобилно се движат на 
територијата на локалната самоуправа ќе имаат практични, економични и 
ефикасни превозни средства ,кои воопшто не придонесуваат за загадување 
на амбиенталниот воздух.

Согласно буџетските ставки и потребите на општинската администрација, 
Општина Карпош и во иднина ќе набавува вакви електрични тротинети.

ЕЛЕКТРИЧНИ ТРОТИНЕТИ ЗА ПОТРЕБИТЕ НА ОПШТИНСКАТА 
АДМИНИСТРАЦИЈА


